
HYMN 1
1. Ọkan ha wa t’o kun fun ‘ṣoro, 
Ti aye rẹ̀ kun f’aniyan?
Gbe ṣóro rẹ wa sọdọ Jesu 
Fi gbogbo aniyan silẹ n’ibẹ.

Gb’awọn aniyan at’ẹdun rẹ 
Wa s’ib ’itẹ aanu l’ọdọ Rẹ; 
Ko s’ẹru t`Oluwa ko le ru, 
Ko si ọrẹ bii Jesu.

2. Ko s’oluranlọwọ bii ti Rẹ̀; 
Ko s’ẹlomii’ t’o sunmọ wa, 
Ko s’ibomii’ t’a le k`ẹrù lọ, 
Ko s’ẹlomii’ t’o n gbọ adura.

Gb’awọn aniyan at’ẹdun rẹ 
Wa s’ib ’itẹ aanu l’ọdọ Rẹ; 
Ko s’ẹru t`Oluwa ko le ru, 
Ko si ọrẹ bii Jesu.

3. Wa nisinsinyi, ma ṣe lọra; 
Gbọ ohun ipe aanu Rẹ; 
Wa, ma ṣe bẹru ohunkohun 
Wọ, yoo r`isinmi n’ib’itẹ aanu.

Gb’awọn aniyan at’ẹdun rẹ 
Wa s’ib ’itẹ aanu l’ọdọ Rẹ; 
Ko s’ẹru t`Oluwa ko le ru, 
Ko si ọrẹ bii Jesu.

HYMN 2
1. Gbọ Olugbala n pe awọn t’ẹru n pa, 
“Ẹyin ti n ṣiṣẹ, ẹ wá gba isinmi; 
Wa, ẹ ma duro pẹ, N o ru ẹru yin, 
Gbe iyọnu ati aniyan rẹ wa.

Wa s’ọdọ Mi, N o fun yin n’isinmi, 
Gb’ajaga Mi s’ọrun; gbọ t’Emi k’o yè, 
Onirẹlẹ ni Mi, Oniwa - pẹlẹ 
Ajaga Mi rọrun, Ẹru Mi fúyẹ́. 
 
2. Ibanujẹ ha ti bori ọkan rẹ? 
Idaamu ha ti m’ọkan rẹ rẹwẹsi? 
Awọn iwa ẹsẹ ha n yọ ọ l’ẹnu? 
Gbe e tọ Jesu wa, Yoo fun ọ n’isinmi.

Wa s’ọdọ Mi, N o fun yin n`isinmi, 
Gb’ajaga Mi s’ọrun; gbọ t’Emi k’o yè, 
Onirẹlẹ ni Mi, Oniwa - pẹlẹ 
Ajaga Mi rọrun, Ẹru Mi fúyẹ́. 
 
3. Iṣoro aye yii ha bo ọkan rẹ, 
Iṣoro ni ọsan ati ni oru; 
Ẹsẹ aimọdi ha n tẹ ọ lori ba? 
Olugbala n pe ọ pe – “Wa s’ọdọ Mi.”

Wa s’ọdọ Mi, N o fun yin n`isinmi, 
Gb’ajaga Mi s’ọrun; gbọ t’Emi k’o yè, 
Onirẹlẹ ni Mi, Oniwa - pẹlẹ 
Ajaga Mi rọrun, Ẹru Mi fúyẹ́. 
 
4. O ha n ṣe aniyan lori iṣẹ rẹ. 
At’igbe-aye rẹ, pẹlu ‘reti rẹ? 
Ẹru ‘dalẹbi ha w’ọkan rẹ l’ọrun? 
Wa sọdọ Jesu, Yoo fun ọ n’isinmi.

Wa s’ọdọ Mi, N o fun yin n`isinmi, 
Gb’ajaga Mi s’ọrun; gbọ t’Emi k’o yè, 
Onirẹlẹ ni Mi, Oniwa - pẹlẹ 
Ajaga Mi rọrun, Ẹru Mi fúyẹ́. 
 
5. Idanwo ha ti n ṣẹgun ọkan rẹ bi? 
Wahala aye ha ti bi ọ subu? 
Oluwa yoo sọ ọkan rẹ di mimọ, 
Yoo fisinmi fun ọ n’nu Ẹmi Mimọ.

Wa s’ọdọ Mi, N o fun yin n`isinmi, 
Gb’ajaga Mi s’ọrun; gbọ t’Emi k’o yè, 
Onirẹlẹ ni Mi, Oniwa - pẹlẹ 
Ajaga Mi rọrun, Ẹru Mi fúyẹ́.

HYMN 3
1. Ọkan aiduro, sinmi!
Bi Oun tilẹ pẹ de, 
Bi orin ’ṣẹgun naa 
Ba tilẹ pẹ sibẹ 
Iwọ n’ileri Rẹ 
T’o daju, ti ki i yẹ 
Ma ṣe fòyà, ma ṣe fòyà, 
Sinmi.... sinmi! 
Ọkan aiduro...., sinmi

2. Ma kanju, ọkan mi, 
Oluwa rẹ n bọ̀ wa, 
Yoo si mu ọ re’le 
Lati ma aba A gbe 
O le ṣaijẹ l’onii, 
O si le jẹ l’onii, 
N ko le sọ, n ko le ṣọ. 
Sinmi...., sinmi 
Ọkan ‘kanju, sinmi.

3. Ọkan aibalẹ̀, sinmi 
Ṣọna, ṣiṣẹ, gbadu’a 
O ko si ni foya 
‘Gba ti yoo de, 
L’ọsan tabi l’oru, 
Ko le tètè de jù, 
Lati mu ọ lọ si ile. 
Sinmi…. sinmi….., 
Ọkan aibalẹ, sinmi.

HYMN 4
1. Bi aye gba wura ati fadaka lọwọ rẹ, 
T`o si jẹ alaini ni ọna rẹ, 
Sa ranti nin’ ọrọ Rẹ, pe Ó n bọ̀ awọn ẹyẹ; 
K`aniyan rẹ le Oluwa, fi i silẹ.

Fi i silẹ, fi I silẹ. 
K’aniyan rẹ le Oluwa fi I silẹ 
Gbagbọ, ma ṣ’iyemeji,
O daju pe yoo gba ọ; 
K’aniyan rẹ le Oluwa, fi I silẹ.

2. Bi ara rẹ ba n jiya, b’ó’kun kò si fun ọ mọ, 
Bi ọkan rẹ n dákú lọ fun iṣoro. 
Jesu mọ irora rẹ, Yoo gba ọ, Yoo wo ọ san 
K’aniyan rẹ le Oluwa fi i silẹ.

Fi i silẹ, fi I silẹ. 
K’aniyan rẹ le Oluwa fi I silẹ 
Gbagbọ, ma ṣ’iyemeji, 
O daju pe yoo gba ọ; 
K’aniyan rẹ le Oluwa, fi I silẹ.

3. Bi ọta n gb’ogun ti ọ to ọkan rẹ si n k’aarẹ, 
Ma ṣe gbagbe p’Ọlọrun n gbọ adura; 
Oun yoo la ọna fun Ọ, Oun yoo si mu ọ la-a ja; 
K’aniyan rẹ le Oluwa fi i silẹ.

Fi i silẹ, fi I silẹ. 
K’aniyan rẹ le Oluwa fi I silẹ 
Gbagbọ, ma ṣ’iyemeji,
O daju pe yoo gba ọ; 
K’aniyan rẹ le Oluwa, fi I silẹ.

4. B’ọjọ ewe rẹ n buṣe t’ọjọ ogbó n sun mọle, 
T’aniyan aye yii si wọ̀ ọ́l’ọ́rùn 
Oun ki yoo kọ ọ silẹ, Oun yoo si mu ọ la-aja; 
K’aniyan rẹ le Oluwa fi i silẹ.

Fi i silẹ, fi I silẹ. 
K’aniyan rẹ le Oluwa fi I silẹ 
Gbagbọ, ma ṣ’iyemeji, 
O daju pe yoo gba ọ; 
K’aniyan rẹ le Oluwa, fi I silẹ.

HYMN 
5
1. Iwọ ba ṣe sọ ’reti nu, 
B’iwọ ba le n’igbagbọ,
Oor’ọfẹ fun ’ṣẹ t’O fun ọ,
Beere, ’wọ yoo si ri gba.

Ṣa m’ọkan le,
Sa m’ọkan le
Ṣa m’ọkan le ’nu ’banujẹ,
Jesu yoo mu wọn kuro:
Gbẹkẹ rẹ le E,
Gbẹkẹ rẹ le E,
Kọ ’rin ’nu ’danwo kikoro,
Gbẹkẹlẹ E si mọkanle

2. B’ẹru rẹ ba n wọ ọ lọrun,
T’ibẹru si gb’aye rẹ,
Wo ’bi t’imọlẹ didan wà,
Gbadura, ọna yoo la.

Ṣa m’ọkan le,
Sa m’ọkan le
Ṣa m’ọkan le ’nu ’banujẹ,
Jesu yoo mu wọn kuro:
Gbẹkẹ rẹ le E,
Gbẹkẹ rẹ le E,
Kọ ’rin ’nu ’danwo kikoro,
Gbẹkẹlẹ E si mọkanle

3. Iwọ ma ṣe sọ ’reti nu,
Ọjọ ọla yoo dara,
Iwọ yoo gbe ’nu ’mọlẹ Rẹ̀,
’Wọ yoo maa b’Oluwa gbe.

Ṣa m’ọkan le,
Sa m’ọkan le
Ṣa m’ọkan le ’nu ’banujẹ,
Jesu yoo mu wọn kuro:
Gbẹkẹ rẹ le E,
Gbẹkẹ rẹ le E,
Kọ ’rin ’nu ’danwo kikoro,
Gbẹkẹlẹ E si mọkanle

4. Iwọ ma ṣe sọ ’reti nu,
Sinmi le Oluwa rẹ,
Si maa gbe ninu aanu Rẹ̀,
Iwọ yoo si gba èrè.

Ṣa m’ọkan le,
Sa m’ọkan le
Ṣa m’ọkan le ’nu ’banujẹ,
Jesu yoo mu wọn kuro:
Gbẹkẹ rẹ le E,
Gbẹkẹ rẹ le E,
Kọ ’rin ’nu ’danwo kikoro,
Gbẹkẹlẹ E si mọkanle

HYMN 6
1. Ma f’ara fun ’danwo,
’Tori ẹṣẹ ni;
Iṣẹgun kan yoo tun
Fun ọ l’agbara;
Ja bi ọkunrin si
Bori ’fẹkufẹ;
Ṣa tẹju mọ Jesu,
Y’O mú ọ la a ja.

Beere ’ranwọ at ’ipá,
L’ọdọ Olugbala,
O ṣetan fun ’ranwọ,
Y’O mu lọ la a ja.

2. Ma k’ẹgbẹ buburu,
Ma sọrọ ibi,
Ma ṣe pe orukọ
Ọlọrun l’asan
Jẹ ẹni ti n ronu
At’ olotitọ;
Ṣa tẹju mọ la a ja.

Beere ’ranwọ at ’ipá,
L’ọdọ Olugbala,
O ṣetan fun ’ranwọ,
Y’O mu lọ la a ja.

3. Ọlọrun yoo f’ade
F’ẹni t’o ṣẹgun;
A o f’igbagbọ ṣẹgun
B’ọta koju wa,
Oluwa wa yoo sọ
Agbara d’ọtun;
Ṣa tẹju mọ Jesu,
Yoo mu ọ la a ja.

Beere ’ranwọ at ’ipá,
L’ọdọ Olugbala,
O ṣetan fun ’ranwọ,
Y’O mu lọ la a ja.

HYMN 7
1. Ọkan, o ha wa n’nu ’daamu bi?
O kò r’imọlẹ n’nu òòkùn?
Imọlẹ n bẹ ni wiwo Jesu,
Ati iye lọ́pọ̀lọ́pọ̀!

Kọ oju rẹ si Jesu,
Wo oju ’yanu Rẹ̀ taara;
Awọn ohun ayé yoo ṣe bàìbìì
N’nu’mọlẹ ogo oor-ọfẹ Rẹ̀.

2. Lat’iku s’iyè ayérayé
O lọ, a si b’ A lọ sibẹ̀;
Ẹṣẹ ko nipa lori wa mọ-
Tori a ju aṣẹgun lọ.

Kọ oju rẹ si Jesu,
Wo oju ’yanu Rẹ̀ taara;
Awọn ohun ayé yoo ṣe bàìbìì
N’nu’mọlẹ ogo oor-ọfẹ Rẹ̀.

3. ’Leri Rẹ̀ ko ni i ja Ọ kunlẹ̀
Gba Agbọ, o’un gbogbo yoo dara:
Si tọ awọn ẹni ti n kú lọ,
Sọ nipa ’gbala pipe Rẹ̀!

Kọ oju rẹ si Jesu,
Wo oju ’yanu Rẹ̀ taara;
Awọn ohun ayé yoo ṣe bàìbìì
N’nu’mọlẹ ogo oor-ọfẹ Rẹ̀.

HYMN 8
1. Emi ’ba l’ẹgbẹrun ahọn,
Ogo f’orukọ Oluwa!
Ogo Ọlọrun Ọba mi!
Ogo f’ookọ Oluwa,

Ogo f’ookọ Rẹ, ogo f’ookọ Rẹ̀,
Ogo f’orukọ Oluwa!
Ogo f’ookọ Rẹ, ogo f’ookọ Rẹ,
Ogo f’orukọ Oluwa.

2. Jesu, ookọ t’o m’ẹ́rù lọ,
Ogo f’orukọ Oluwa!
Orin ni leti ẹlẹsẹ
Ogo f’orukọ Oluwa!

Ogo f’ookọ Rẹ, ogo f’ookọ Rẹ̀,
Ogo f’orukọ Oluwa!
Ogo f’ookọ Rẹ, ogo f’ookọ Rẹ,
Ogo f’orukọ Oluwa.

3. O ṣẹgun agbara ẹṣẹ,
Ogo f`orukọ Oluwa!
Ẹjẹ Rẹ̀ le w’eleeri mọ,
Ogo f`orukọ Oluwa.

Ogo f’ookọ Rẹ, ogo f’ookọ Rẹ̀,
Ogo f’orukọ Oluwa!
Ogo f’ookọ Rẹ, ogo f’ookọ Rẹ,
Ogo f’orukọ Oluwa.

4. Nko ni gbagbe ọjọ nla ni,
Ogo f’orukọ Oluwa!
Ti Jesu wẹ ẹṣẹ mi nu,
Ogo f’orukọ Oluwa.

Ogo f’ookọ Rẹ, ogo f’ookọ Rẹ̀,
Ogo f’orukọ Oluwa!
Ogo f’ookọ Rẹ, ogo f’ookọ Rẹ,
Ogo f’orukọ Oluwa.

HYMN 9
1. Otitọ Rẹ tobi, Ọlọrun Baba!
Ko si ayida kan ni ọdọ Rẹ;
’Wọ ki i yi pada, ifẹ Rẹ ki i si i ṣa.
B’iwọ ti wa, bẹẹ ni ’Wọ yoo si wa

Otitọ Rẹ tobi! Otitọ Rẹ tobi!
Ni ojojumo aanu Rẹ n pọ sii;
Gbogbo aini mi l’ọwọ Rẹ n ba pade-
Otitọ Rẹ tobi ni’ aye mi!

2. Ẹẹrun at’ojo, at’igba ikore,
Oorun, oṣupa ati irawọ,
Darapọ pẹlu ẹda wọn si n jẹrii
P’ootọ, aanu atifẹ Rẹ tobi.

Otitọ Rẹ tobi! Otitọ Rẹ tobi!
Ni ojojumo aanu Rẹ n pọ sii;
Gbogbo aini mi l’ọwọ Rẹ n ba pade-
Otitọ Rẹ tobi ni’ aye mi!

3. ’Dariji f’ẹṣẹ at’alafia pipe,
Ifarahan Rẹ didun lo n tọ wa,
Agbara ati ireti fun ọla-
’Bukun fun mi pẹlu ẹgbẹẹgbẹrun!

Otitọ Rẹ tobi! Otitọ Rẹ tobi!
Ni ojojumo aanu Rẹ n pọ sii;
Gbogbo aini mi l’ọwọ Rẹ n ba pade-
Otitọ Rẹ tobi ni’ aye mi!

HYMN 10
1. Emi ’ba l’ẹgbẹrun ahọn
Fun iyin Olugbala,
Ogo Ọlọrun Ọba mi,
Iṣẹgun oore Rẹ̀!

2. Oga mi at’Ọlọrun mi,
Fun mi n’iranwọ Rẹ,
Ki n le ro ka gbogbo aye,
Ọla Orukọ Rẹ.

3. Jesu t’o s’ẹru wa d’ayọ!
T’o mu ’banujẹ tan;
Orin ni l’eti ẹlẹṣẹ,
Ìye ati ’lera.

4. O sẹgun agbara ẹṣẹ,
O da ònde silẹ;
Ẹjẹ Rẹ le w’eleeri mọ,
Ẹjẹ Rẹ ṣeun fun mi.

5. Odi, ẹ kọrin iyin Rẹ,
Aditi gb’ohun Rẹ̀;
Afọju, Olugbala de;
Ayarọ fo f’ayọ!


